
ПІКІРІ 

 

1. Зерттеу тақырыбының өзектілігі және оның жалпы ғылыми және 

мемлекеттік бағдарламалармен (практикалық және ғылым мен 

техниканың дамуының сұраныстарымен) байланысы. 

Елдегі әлеуметтік-экономикалық өзгерістердің қазіргі кезеңінде ауылдық 

аумақтарды тұрақты әлеуметтік-экономикалық дамыту мәселесіне басым мән 

беріледі, өйткені экономиканың тұрақты дамуын және өңір халқының әл-

ауқатын арттыруды қамтамасыз ету көбінесе ауылдық аумақтарды 

дамытумен айқындалады, бұл агроөнеркәсіптік кешенді дамытуға өңірлік 

бейімделген тәсілдерді қалыптастыру қажеттілігін негіздейді. 

Қалыптасқан жағдай аясында қазіргі және болашақ ұрпақ мүддесінде 

экономикалық, әлеуметтік, экологиялық және басқа да шешімдердің жүйелі, 

өзара іс-қимылы ретінде өңірлер экономикасын орнықты дамыту саясатын 

әзірлеудің маңыздылығы өзекті болып келеді. 

Барлық дамыған елдерде ауылдық аумақтарды тұрақты дамыту өңірлік 

әлеуметтік-экономикалық дамудың маңызды бөлігі болып табылады. Алайда 

Қазақстанда әлі күнге дейін ауылдық аумақтарды дамыту саласында тиімді 

мемлекеттік саясат жоқ. 

Сондықтан қазіргі заманғы жағдайларда ауыл шаруашылығын дамыту 

жөніндегі шаралар тек аграрлық өндірісті ғана емес, сондай-ақ жергілікті 

өнеркәсіпті, туризмді, әлеуметтік-тұрмыстық инфрақұрылымды және 

ауылдық экономиканың тиімділігін арттыруға және ауылдық жерлерде тұру 

жағдайларын жақсартуға ықпал ететін басқа да қызмет түрлерін қамтитын 

ауылдық аумақтардың кешенді және тұрақты жұмыс істеу жобаларымен 

толықтырылуы тиіс. 

Ауылдық елді мекендерді әлеуметтік-инженерлік инфрақұрылым 

нысандарымен қамтамасыз етудің төмен деңгейі ауылдық жерлердің 

тартымсыздығын және әсіресе жастар арасында көші-қон көңіл-күйінің өсуін 

негіздейтін негізгі факторлардың бірі болып табылады. 

Осылайша, ауылдық аумақтардың тұрақты әлеуметтік-экономикалық 

дамуына қол жеткізу аумақта бар табиғи ресурстарды ұтымды пайдалануды, 

ауыл халқының табысын арттыруды және олардың өмір сүру жағдайларын 

жақсартуды, демографиялық жағдайды ұлғайтуды, шаруашылық жүргізуші 

субъектілердің тиімді жұмыс істеуін, өңірде әлеуметтік және экономикалық 



тұрақтылықты қамтамасыз етуді көздейді. Сондықтанда диссертациялық 

жұмыс өзекті тақырыпта жазылған және оның ауылдық аумақтарды 

дамытуға  қатысты мемлекеттік бағдарламалармен байланысы байқалады. 

 

 

2. Диссертацияға қойылатын талап деңгейіндегі ғылыми нәтижелері 

(Ғылыми дәрежелер беру дәрежесіне сәйкестігі) 

Диссертациялық зерттеу нәтижесінде автор теориялық-әдістемелік 

жаңалығы бар бірқатар ұсыныстарды қалыптастырды: 

- авторлық анықтамалар беру үшін «ауылдық аумақтар» және «ауылдық 

аумақтарды тұрақты дамыту» ұғымдары ғылыми зерделенген; 

- ауылдық аумақтардың тұрақты дамуының ұйымдастырушылық және 

экономикалық әлеуеттерінің құрылымдық сызбасы жасалған; 

- ауылдық аумақтардың экономикалық дамуын сипаттайтын 

көрсеткіштер жүйесі топтастырылған; 

- ауылдық аумақтардың тұрақты дамуын сипаттайтын жекелеген және 

жалпы модельдер құрылған; 

- ауылдық аумақтарды тұрақты дамытудың тұжырымдамалық сызбасы 

дайындалған. 

 

 

3. Ізденушінің диссертацияда тұжырымдаған әрбір нәтижесінің, 

тұжырымдары мен қорытындыларының негізделуі және шынайылық 

дәрежесі 

Осы зерттеуде баяндалған теориялық, әдістемелік әзірлемелер мен 

тәжірибелік ұсыныстардың негізділік дәрежесі былайша сипатталады: 

- ауылдық аумақтарды тұрақты дамыту мәселелері бойынша ауқымды 

ғылыми әдебиеттер зерттелген және талданған; 

- Қазақстан Республикасында ауылдық аумақтарды тұрақты дамыту 

жүйесін жетілдіру жөніндегі іс-шаралар кешенін әзірлеу кезінде тұжырымдар 

мен ұсынымдар дәйектелінген; 

- халықаралық ғылыми-практикалық конференцияларда ұсынылған 

зерттеу нәтижелері сынақтан өткізілген; 

- диссертация нәтижелері Қарағанды облысының Ауыл шаруашылығы 

басқармасының қызметіне енгізілген. 

Жоғарыда айтылғандар диссертацияда алынған қорытындылар мен 

ұсыныстардың ғылыми-негізделгенін және жеткілікті дәрежеде дұрыс деп 

санауға болатынын растайды. 

 

 

4. Ізденушінің диссертациясында тұжырымдалған әрбір нәтижесінің 

(қағидасының), тұжырымдары мен қорытындыларының жаңалық 

дәрежесі. 

Диссертациялық жұмыста алынған ғылыми нәтижелердің жаңалығын 

былайша сипаттауға болады: 



- Бірінші нәтиже – ішінара жаңа болып табылады, себебі «ауылдық 

аумақтар» және «ауылдық аумақтарды тұрақты дамыту» ұғымдарына 

берілген теориялық көзқарастарды ескере отырып, жаңаша авторлық 

анықтамалар ұсынылған; 

- Екінші нәтиже – салыстырмалы жаңа нәтиже, өйткені автор ауылдық 

аумақтардың тұрақты дамуына қатысты мәліметтерді егжей-тегжейлі талдау 

барысында ұйымдастырушылық және экономикалық әлеуеттерді құрайтын 

негізделген құрылымдық сызба құрастырған; 

- Үшінші нәтиже – жаңа болып табылады, себебі автор ауылдық 

аумақтарды статистикалық және практикалық материалдар негізінде 

бағалауға болатын  экономикалық көрсеткіштер жүйесін құрған; 

- Ғылыми зерттеудің төртінші нәтижесі жаңалықтың белгілі бір 

дәрежесіне ие, себебі корреляциялық-регрессиялық талдау негізінде автор 

әрбір біртектес ауылдық аумақтардың тұрақты дамуының модельдерін және 

Қарағанды облысы ауылдық аумақтарының жалпы теңдеуін жасаған; 

- Бесінші нәтижені жаңа деп санауға болады, өйткені докторант ауылдық 

аумақтардың ұйымдастырушылық-экономикалық әлеуетін қамтамасыз ететін 

негізгі бағыттарды қамтитын әртараптандыру негізінде Ауылдық аумақтарды 

тұрақты дамытудың тұжырымдамалық сызбасын дайындаған. 

 

 

5. Алынған нәтижелердің ішкі бірлігінің бағалануы. 

Диссертациялық жұмыс берілген материалдың кешенділігі мен өзара 

байланыстылығымен сипатталады. Диссертацияның тараулары мен 

бөлімшелері өзара байланысты және осы зерттеудің қойылған мақсаттары 

мен міндеттеріне қол жеткізуге бағытталған. Ол өз кезегінде жұмыстағы 

қарастырылған ауылдық экономиканың тиімділігін арттыру, табиғи 

ресурстарды ұтымды пайдалану, ауыл халқының өмір сүру деңгейі мен 

сапасын арттыру сияқты өзекті мәселелерін қарастырудағы жүйелі тәсіл 

жүргізілген зерттеу екендігін куәландырады. 

 

 

6. Ізденушінің алған нәтижелерінің тиісті өзекті мәселені, теориялық 

немесе қолданбалы міндетті шешуге бағытталғандығы. 

Диссертациялық жұмыс аяқталған, сөзсіз ғылыми-тәжірибелік маңызы 

бар дербес ғылыми еңбек болып табылады. Атап айтқанда, автордың ғылыми 

нәтижелері мен ұсыныстарын пайдаланудың мынадай бағыттары бар: 

- Қазақстан Республикасында 2017-2021 жылдарға арналған 

агроөнеркәсіптік кешеннің мемлекеттік бағдарламасын орындау кезінде 

ескеріледі; 

- шағын және ірі агробизнес субъектілерінің қызметтерін мемлекеттік 

реттеу кезінде қолдануға болады; 

- жоғары оқу орындарында арнайы оқу курстарын өткізу үшін 

қолданылады. 

 



 


